ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N1376-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 5-րդ մասերը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2016 թվականի դեկտեմբերի 29-ի` «Ներդրումային ծրագրի շրջանակներում «Սյունիք ֆուդ» սահմանափակ պատասխանատվությամբ ընկերու​թյան կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» N 1376-Ա որոշման ցանկում կատարել հետևյալ փոփոխությունները.

1) 5-րդ կետի «7310» թիվը փոխարինել «7324» թվով, 
2) 10-րդ կետի «7314» թիվը փոխարինել «7326» թվով։
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՎԱՐՉԱՊԵՏ

ԿԱՐԵՆ ԿԱՐԱՊԵՏՅԱՆ

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N1376-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է «Սյունիք ֆուդ» ՍՊ ընկերության կողմից` ՀՀ կառավարության 2016 թվականի դեկտեմբերի 29ի N1376-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների ցանկի փոփոխման, լրացման և հստակեցման անհրաժեշտությամբ:

2. Ընթացիկ իրավիճակը և խնդիրները

Նախագծով նախատեսվում է կատարել վերջնական ճշգրտումներ ՀՀ կառավարության 2016 թվականի դեկտեմբերի 29-ի N 1376-Ա որոշման հավելվածում՝ մասնավորապես, փոփոխություններ է կատարվել ցանկի 5-րդ և 10-րդ տողերի ԱՏԳ ԱԱ ծածկագրերում, որի արդյունքում հիմնական գումարը մնացել է անփոփոխ։
Ընկերությունը ներդրումային ծրագրի շրջանակներում նախատեսում է Սյունիքի մարզում զբաղվել մրգի և բանջարեղենի պահածոների վերամշակմամբ՝ պահպանելով մթերքների բնական համն ու հոտը։ 

Ներկայացված ներդրումային ծրագրի շրջանակներում ընկերությունը նպատակադրված է կատարել ընդհանուր շուրջ 1,35 մլրդ ՀՀ դրամի չափով ներդրում, որից սարքավորումների համար նախատեսված գումարը կկազմի մոտ 400 մլն ՀՀ դրամը, որն էլ իր հերթին պետք է իրականացնի մի քանի փուլերով։ Ընկերության առաջին փուլի սարքավորումների ներմուծումը կկազմի շուրջ 71 մլն ՀՀ դրամ, այժմ երկրորդ փուլով սարքավորումների ներմուծումը կկազմի շուրջ 248,5 մլն ՀՀ դրամ։ Հաշվի առնելով այն հանգամանքը, որ նախատեսվող սարքավորումների և կառուցվածքների ներմուծումը պայմանավորված է կատարվելիք աշխատանքների լայնածավալությամբ ու բարդությամբ, սարքավորումների մեծ մասի ԱՏԳ ԱԱ ծածկագրերի հստակեցմամբ՝ հայտնում ենք, որ նշված ներդրումային ծրագրի շրջանակներում սարքավորումների և կառուցվածքների ներմուծումն իրականացվելու է փուլ առ փուլ։

3. Տվյալ բնագավառում իրականացվող քաղաքականությունը

Ներդրումների ներգրավում, նոր տեխնոլոգիանների ներդրման խթանում և աշխատատեղերի ստեղծում:  

4. Կարգավորման նպատակը և բնույթը

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ տնտեսական զարգացման և ներդրումների նախարարության կողմից:

6. Ակնկալվող արդյունքը

Ներդրումային ծրագրի իրագործման արդյունքում կստեղծվի մոտ 210 աշխատատեղ` միջին աշխատավարձը կազմելով 2017թ.– 127 հազ. ՀՀ դրամ, 2018թ.- 138 հազ. ՀՀ դրամ և 2019թ.-180 հազ. ՀՀ դրամ:
7․ Այլ տեղեկություններ (եթե այդպիսիք առկա են)
ԱՄՓՈՓԱԹԵՐԹ

«ՍՅՈՒՆԻՔ ՖՈՒԴ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ԿԱ պետական եկամուտների կոմիտե 01/3-2/50657-17 

2017-12-06
	ՍՅՈՒՆԻՔ ՖՈՒԴ ՓԲ-ի կողմից ՀՀ կառավարության աշխատակազմ հասցեագրված դիմումի վերաբերյալ հայտնում ենք հետևյալը.

Դիմումին կից ներկայացված ցանկի Չափի միավոր սյունակում նշված չափման միավորներն առաջարկում ենք խմբագրել՝ հատերով սահմանված չափման միավորներից բացի, կոտորակներից հետո նախատեսելով նաև կիլոգրամներով արտահայտված չափման միավորներ՝ հաշվի առնելով այն, որ մաքսային հայտարարագրման հիմնական չափման միավորը կիլոգրամն է:
	Ընդունվել է ի գիտություն: 
Անհրաժեշտություն չառաջացավ փոփոխել ամբողջ ցանկը, փոփոխվել է ընդամենը 2 ԱՏԳ ԱԱ։

	2
	ՀՀ գյուղատնտեսության նախարարություն ԻԱ/ԳՂ-1/10931-17 

2017-11-30
	ՀՀ գյուղատնտեսության նախարարությունը չի առարկում ՀՀ կառավարության 2016 թվականի դեկտեմբերի 29-ի «Ներդրումային ծրագրի շրջանակներում «Սյունիք ֆուդ» սահմանափակ պատասխանատվությամբ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին»                  N 1376-Ա որոշման հավելվածով սահմանված ցանկը նոր ճշգրտված ցանկով փոխարինելու հարցում:
	Ընդունվել է ի գիտություն։

	3
	ՀՀ ֆինանսների նախարարություն 

01/2-1/22059-17 

2017-12-01
	ՀՀ ֆինանսների նախարարությունը քննարկել է «Սյունիք ֆուդ» փակ բաժնետիրական ընկերության կողմից ներդրումային ծրագրի շրջանակում ապրանքների ներմուծման դեպքում հաշվարկված ԱԱՀ գումար​ների վճարման ժամկետը երեք տարով հետաձգելու նպատակով ընդունված՝ ՀՀ կառավարության 2016 թվականի դեկտեմբերի 29-ի թիվ 1376-Ա որոշմամբ արդեն իսկ հաստատված ցանկը նոր ցանկով փոխարինելու առաջարկությունը, որի վերա​բերյալ հայտնում ենք հետևյալը:

Հաշվի առնելով այն հանգամանքը, որ «Սյունիք ֆուդ» ՓԲԸ-ի կողմից առաջարկվում է արդեն իսկ հաստատված ցանկը վերաշարադրել նոր խմբագրությամբ, որի արդյունքում ցան​կում կատարվում է ընդամենը երկու փոփոխություն՝ առաջարկում ենք վերոնշյալ ցանկը վերա​շարադրելու փոխարեն ներկայացնել այդ ցանկում փոփոխություններ կատարելու առա​ջար​կություն:
	Ընդունվել է: 

Փոփոխություններ է կատարվել Ցանկի 5-րդ և 10-րդ տողերի ԱՏԳ ԱԱ ծածկագրերը։


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՏՆՏԵՍԱԿԱՆ ԶԱՐԳԱՑՄԱՆ ԵՎ 

ՆԵՐԴՐՈՒՄՆԵՐԻ ՆԱԽԱՐԱՐ

